
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á prabandhasāram Á Á
śrīmān vēṅkaṭanāthāryaḥ kavitārkikakēsarī Á
vēdāntācāryavaryō mē sannidhattāṃ sadā hṛdi Á Á

āmnāyānāṃ caturṇāṃ munaya iha sama -
stārthasāraṃ sadōdaṃ

sarvēpyujjīvitāssantviti padayugalaṃ
prāpya nārāyaṇasya Á

vyājahrurdrāviḍōktyā caturanugasaha -
sraṃ ca padyāni yāni

tēṣāṃ saṅkhyāvibhāgākalanapaṭumatē !
bhō mahātman kavīndra ! Á Á 1.1 Á Á

pūrṇajñānādhivāsē hyupacitayaśasi
prōditastūppulākhyē

saṃśuddhassatkumārastviti bhuvi vinuta -
stvaṃ gurō ! vēṅkaṭēśa ! Á

martyāssantvatra hṛṣṭā iti bhavaduditaṃ
satprabandhādisāraṃ

cittaṃ cōjjīvitaṃ yanmananata iha mē
dēhi tādṛk dayasva Á Á 1.2 Á Á

vēdādhyāpanatuṣṭavājiśirasaḥ
prītyā ca kāruṇyataḥ

tūppulsambhava ! vādinō vijitavan !

hṛṣṭa ! sthirāyāṃ dṛḍham Á
siddhāntaṃ tvabhivardhayan yatipatē -

stasyaiva saṃsthāpaka !
śrīmān ! vēṅkaṭanātha ! dēśikamaṇē !

vēdaikapadyāśraya Á Á 2.1 Á Á

samyak sarvān svabhāvān munikulamahitām -
ścānubhūyātha tadvat

santaścōjjīvitāssantviti sahajapara -
prītimūrtē ! sukīrtē ! Á

vēdāntācāryanāman ! bhavaduparacitaṃ
satprabandhādisāraṃ

cittaṃ cōjjīvitaṃ yanmananata iha mē
dēhi tādṛk dayasva Á Á 2.2 Á Á

yasminnṛkṣē purē māsyajaniṣata munī -
ndrāśca tattatkramākhyāḥ

tattaddivyaprabandhā vibhajanagaṇanā -
bhyāṃ sahāhatyasaṅkhyāḥ Á

tattatsārārthajātaṃ nikhilamavagatā -
ssarva ujjīvitāssyuḥ

bhāyuścētyāryapādau viśadamabhihituṃ
sēvatē mānasaṃ mē Á Á 1 Á Á

sārārthākaravēdavāgvilasana -
kṣōṇījanōjjīvanē

kartuṃ māsi tulābhidhē śravaṇabhē
kāñcyāṃ sarasyambujē Á

kāruṇyātiśayō yathā dhutatanuḥ
prādurbhavan ! pūta ! bhōḥ !

śrīdēvālayapattanē śiśiritē
yōgin ! sarassambhava ! Á Á 2.1 Á Á

rātrau kasyacidālayasya puratō -
’lindaṃ bhavatyāsthitē

dvābhyāṃ mapya upāgatē bhagavati
“jyōtiḥ paraṃ syādi’ ti Á

ya “dvaiyyandakaḻī” ti padyaśatakaṃ
gītaṃ samṛddhaṃ vasu

tvaṃ mē cētasi tannibōdha sukhadaṃ
vēdyaṃ ca kāruṇyataḥ Á Á 2.2 Á Á

śrīmān ! ambudhimallapāla ! sumunē !
bhūtākhya ! nātha ! kṣitau

taulē māsi dhaniṣṭhabhē dhṛtajanē !
śrīkōvalūr satpurē Á

ēkatra praghaṇē bhavatsvapi yathā -
’nyō’nyaṃ na vidyattathā

śrīśē satyanapāyasanmatimahā -
jyōtiḥ pradīpōtsavam Á Á 3.1 Á Á

dvitīyaṃ śatakaṃ gītaṃ “anbēdakaḻiyē” ti hi Á
pradyōtēta yathā cittē madīyē’nugṛhāṇa bhōḥ Á Á 3.2 Á Á

taulē māsē mayūrē pura udita ! jalā -
dhīśatārē mahākhya !

tvayyanyābhyāṃ munibhyāṃ saha lasati “tiru -

kkōvalūr” vāstvalindē Á
jyōtiṣyudyōtamānē jagati parivṛtā -

jñānanirmūlanārthaṃ
sākṣāt kurvan śriyastvaṃ priyamiha sumunē !

mōdamānō mahātman ! Á Á 4.1 Á Á

śriyaṃ vyalōkayaṃ hīti dēva ! tē parama ! srajam Á
drāviḍōktiśatīṃ nityanatāyānugṛhāṇa mē Á Á 4.2 Á Á

pauṣē māsē makhōḍunyudita ! munimaṇē !
bhaktisāra ! pradhīman

nānāsiddhāntasārapramathanata ihā -
tyadbhutānanta śaktiḥ Á

“śrīmānēvākhilēśō na” para iti samu -
dghuṣṭavan ! vēdacūḍā -

sārārthaṃ nānmuha nnityatimadhuragirā -
rabdhadivyaprabandham Á Á 5.1 Á Á

padyānāṃ ṣaṇṇavatyā sakalaguṇayujā
sannibaddhaṃ tathānyaṃ

khyātaṃ gītaṃ ca viṃśatyadhikaśatayutaṃ
taṃ “tiruccanda” vṛttē Á

nityaṃ satyaikabaddhaṃ jagati ca samudī -
ryāvitassyāṃ yathāhaṃ

sāmōdaṃ tvaṃ prasīdan pravitara vinatā -
yānugṛhṇīṣva mē bhōḥ Á Á 5.2 Á Á

vaiśākhē kurukāpurē hyuditavan !
yōgin ! viśākhōḍuni

tvadgītaṃ śatapadyakaṃ “tiruviru -
ttaṃ” nāma cādau kramāt Á

prōktaṃ “tvāśiriyaṃ” ca saptakamitaṃ
sārārthapūrṇaṃ tataḥ

saptāśītimitaṃ “viśālatiruvan -
dādīti” nāmnōditam Á Á 6.1 Á Á

antē tvaṃ “tiruvāymōḻī” ti suvacaṃ
mādhuryadhuryaṃ vyadhāḥ

sāhasryā śatayuktayā dvyadhikayā
saṃyōjitaṃ saṅkhyayā Á Á

nirduṣṭaṃ bhagavadguṇānubhavadaṃ
śrīvaiṣṇavōjjīvakaṃ

yadvannaiva ca vismarāmyanugṛhā -
ṇēmāni sarvāṇi mē Á Á 6.2 Á Á

caitrē citrāḍhyakālē pravimalamatiman !
jāta ! kōḻūr purāgryē

samyagbhaktyākṛtē ! śrīśaṭhamathanapadō -
pāsanāsakta ! ghōṣan Á

nētō jānē’nyadaivantviti madhurakavē !
tvatkṛtaṃ kaṇṇinuṇṇi -

tyārabdhaṃ tē prabandhaṃ vitara karuṇayā
mē’dya saikādaśaṃ tvam Á Á 7 Á Á

kumbhē “vañjikkaḻā” khyē pura udita ! puna -
rvasvahē śātakumbha -

pradyōtatkuntapāṇē ! nijakulavinutaṃ

raṅganāthaṃ svadaivaṃ Á
haimaṃ dhāmāsya ramyaṃ jagadanubhavanī -

yaikabhāgyādhivāsaṃ
tāṃ cānandapradātrīṃ praṇatapariṣadaṃ

sandidṛkṣō ! mahātman Á Á 8.1 Á Á

yōgin ! śrīkulaśēkhara ! prabhumaṇē
dhātryāṃ vimōhacchidaṃ

uccairgītamamuṃ “tavēruḻiriyē” -
tyārabdhapadyātmakam Á

pañcōpētaśataṃ ca mē “tirumoḻi”
tyāmnāta matyadbhutaṃ

kāruṇyātsamupādiśādya bhagavan !
samyak prasannō mayi Á Á 8.2 Á Á

khyātē “śrīvilliputtūr” abhidhapuravarē
jyēṣṭhamāsē maharkṣē

svātyākhyē viṣṇucitta ! prabhava ! varamunē !
tvaṃ purā sadguṇasya Á

cittē pāṇḍyasya nissaṃśayamiha parata -
ttvaṃ śriyō vallabhaṃ hi

nirdhārya sthāpayitvā paramadhimadhuraṃ
vāraṇēndrādhirūḍhē Á Á 9.1 Á Á

tvayyāyātē kramēṇōtsavakṛtavibhavē
vīthikāsu pramōdāt

abhrē ca bhrājamānē śritamunipamahaṃ
vīkṣituṃ lōkanāthē Á

nidhyāyan gītavāṃstvaṃ garuḍabhujavahaṃ
tāśca “pallāṇḍ” mukhōktīḥ

kāruṇyēna trisaptatyadhikaśatacatu -
ṣkōnmitā mē prayaccha Á Á 9.2 Á Á

āṣāḍhē pūrvaphalgunyatiśayasubhagā
tvatsamutpattiyōgā

jōtē ! śrīviṣṇucittāt atiśuci ! vinutē !
raṅganāthāya kḷptām Á

mālāṃ dhṛtvātmamauḻāvatha nijaramaṇā -
yārpayantīha gōdē !

prītyā gītāstvayā yāssakalaphalajuṣaḥ
tāśca ṣaṭpañcagādhāḥ Á Á 10.1 Á Á

guṇitā daśabhiścaturdaśāpi
tryadhikā “staiyyorutiṅgaḻā” dyupāttāḥ Á

adhunānugṛhāṇa mē prasannā
prathitāstvaṃ sarasāśca ramyagādhāḥ Á Á 10.2 Á Á

kṣētrē “maṇḍaṅguḍī” ti sthiratarasumahā -
saudhabhāsē śarāsē

māsē jyēṣṭhōḍujāta ! praṇutaguṇanidhē !
dēva bhaktāṅghrirēṇō ! Á

pūrvaṃ śrīraṅgarājē’niśamiha tulasī -
dāmasēvāṃ vitanvan

vyātānīryāśca bhaktyā nanu navaguṇitāḥ
pañcasaṅkhyāssugādhāḥ Á Á 11.1 Á Á

drāviḍyāṃ “tirumālai” ityabhihitāḥ
atyuttamāstāstathā

saṅgītā daśa gādhikāssulalitāḥ
prābōdhikāssatphalāḥ Á

śrīraṅgādhipatēḥ padābjaviṣayē
yāstāśca sarvā api

tvatpādapraṇatāya mē’navarataṃ
prītyā’nugṛhṇīṣva bhōḥ Á Á 11.2 Á Á

kīrtyātpūritakārtikē hi bhagavan !
pāṇān ! jagat vēttviti

rōhiṇyāṃ “uraiyūr” purē’timahitē
sañjāta raṅgēśituḥ Á

mitvā bhūmimavasthitasya rucira -
syāgrē munīndrōdvaha

prāṇaustvaṃ śrutimaulisāramahitaiḥ
pādādimūrdhāvadhi Á Á 12.1 Á Á

pratanairdrāviḍaiḥ padyaiḥ
daśabhistānyahaṃ yathā Á

na vismarēyaṃ tadvaddhi
samprītyānugṛhāṇa mē Á Á 12.2 Á Á

svāmin ! “śrīkurayal” purē’tirucirē
bhōḥ kārtikē kṛttikā -

jāta ! śrīkalivairisaṃyamimaṇē !
prajñāpradātrīṃ kṛtim Á

“śrīsūktiṃ mahatīm” aśītyadhikasā -

www.prapatti.com 8 Sunder Kidāmbi



prabandhasāram

hasryā caturbhiryutaṃ
pañcāvṛttacaturyutāmasadṛśīṃ

“śrīmatkurundāṇḍaham” Á Á 13.1 Á Á

triṃśatpadyayutāṃ prabandhamahitāṃ
“śrīmannḷḍundāṇḍahaṃ”

hyēkāṃ “śrīyḷḻukkūttirukkai” iti tāṃ
“laghvīṃ maḍalnāmikām” Á

catvāriṃśadadhiṣṭhitāṃ ca “mahatīṃ
guṇyāṃ maḍalsañjñikāṃ”

saptāvṛttadaśādhikāṣṭakamitāṃ
tāścānugṛhṇīṣva mē Á Á 13.2 Á Á

śrīmadbhūtābhidhānē sakalajagadabhi -
ṣṭūyamānē purē’gryē

caitrē cārdrāpavitrē’hani sukṛtijanē !
sarvadurvādijaitra ! Á

raṅgaikōpāyajīvin ! sadayahṛdaya ! bhō
yōgirāṭ ! lakṣmaṇārya !

śrīmadraṅgāmṛtēna kṣitisurapatinā
tvatpadāmbhōjayugmē Á Á 14.1 Á Á

antādirūpēṇa suvarṇitā yāḥ
“kalitturai” vṛttavicitritāstāḥ Á

aṣṭōttarā atra śatēna yuktā
gādhāḥ kṛpātō’nugṛhāṇa mē tvam Á Á 14.2 Á Á

saṅkhyātuṃ sampravṛttē triśataka muditaṃ
yōgibhiścādimaistaiḥ

jyōtiṣmadbhaktisārābhidhamunikṛtayā
ṣōḍaśētadviśatyā Á

satyaikārthaprakāśāśśaṭhamathanamunēḥ
ṣaṇṇavatyā dviśatyā

sāhasryētāssugādhā madhurakavimunē -
rēvamēkādaśāpi Á Á 15.1 Á Á

gādhāśśrīkulaśēkharāryaracitāḥ
śatyā ca pañcētayā

saptatyā triyujā catuśśatamitā -
śśrīviṣṇucittōditāḥ Á Á

gēyāstā vasudhāparā ca jananī
gōdā hi tasyā giraḥ

saptatyā śatayuktayā triyutayā
gambhīrabhāvōttarāḥ Á Á 15.2 Á Á

pañcāśadyuktapañca praṇatapadarajō -
yōgigītā daśāpi

śrīpāṇasyātha tātōnnatavṛṣaśikhari -
śrīnivāsāṅghriniṣṭhāḥ Á

sāhasryāktadviśatyā kalimathanamunēḥ
tāstripañcāśatētāḥ

dāturmuktēryatīndōḥ pratipadakamalē
bandhurē kīrtitāstāḥ Á Á 16.1 Á Á

śrīmadraṅgāmṛtasyāpyatiśayagurubha -
ktyākṛtēssāṣṭaśatyā

sarvāsvāśāsu sarvā avanatajanatō -

jjīvanāyaiva kḷptāḥ Á Á
ēvaṃ gītā munīndraiḥ sumahitacaturā -

vṛttasāhasragādhāḥ
āhatyāsmākamētā munipadarasikā -

nāṃ samujjīvikā hi Á Á 16.2 Á Á

kāsārō bhūtayōgī mahadatha śaṭhajit
kīrtimān bhaktisāraḥ

satyaikālambakīrtirmadhurakavirasau
vaṃśamaulirmuniśca Á

śrīgōdā viṣṇucittaḥ praṇatapadarajāḥ
pāṇanāthō dayāḻuḥ

svāmī śrīkalyarātiḥ yatipatipadasē -
vī ca mānyā jagatyām Á Á 17.1 Á Á

ṣaḍbhiśca dviguṇīkṛtā munivarā
ēkaśca tēṣāṃ ca yē

granthā viṃśatiyukcaturmitiyutā -
statratyagādhāmitiḥ Á

sāhasrī ca caturguṇā samuditā
sarvōcitānandadā

saivōjjīvanahēturatra bhagava -
tsaṃsēvināṃ nassadā Á Á 17.2 Á Á

antātītacaturvidhāgamanigūḍ -
hārthān munīndrā yathā

saṅgṛhya nyagadaṃśca sudraviḍavā -
grītīśca saṅkhyāśca tāḥ Á

www.prapatti.com 11 Sunder Kidāmbi



prabandhasāram

sarvōjjīvakṛtē hi sudraviḍavā -
kprājñō yathāvasthitaṃ

tūpulvēdaśirōgurussamalikhat
sāraṃ prabandhādikam Á Á 18.1 Á Á

svāntē cintayatāṃ nityaṃ śrīmannārāyaṇasya hi Á
karuṇātiśayēnēha sarvaṃ kṣēmaṅkaraṃ bhavēt Á Á 18.2 Á Á

śrīmatē nigamāntamahādēśikāya namaḥ

prabandhasāraṃ śrutimaulisūrēḥ
vyākhyācca karṇāṭakabhāṣayā tathā Á

ślōkīcakāra svagurōḥ prasādāt
gōpālasūrissumanōrasāya Á Á

Á Á iti prabandhasāraṃ samāptam Á Á
kavitārkikasiṃhāya kalyāṇaguṇaśālinē Á
śrīmatē vēṅkaṭēśāya vēdāntaguravē namaḥ Á Á

